
TURIZM XIZMATLARI
SOHASIDA MALAKALI
KADRLAR TAYYORLASH
VA TA’MINLASHNING
XORIJ TAJRIBASI TAHLILI

Raxmatov Adxam Itolmasovich

Axborot texnologiyalari va menejment

universiteti “Iqtisodiyot kafedrasi” 1.f.f.d, dotsenti v. b.
ORCID 0009-0000-5774-8894

Annotatsiya: Ushbu maqolada turizm xizmatlari sohasida malakali kadrlarni tayyorlash va
ta'minlash borasidagi xalqaro tajribalar tahlil qilinib, ushbu yo‘nalishdagi muammolarni hal
qilishga oid tavsiyalar keltirilgan. Shuningdek, bozor talablariga mos yuqori sifatli malakali
kadrlarni tayyorlash va turizm xizmatlarini tashkil etish orqali turizmni rivojlantirish ilmiy
asoslangan.

Kalit so‘zlar: turizm, malakali kadrlar, xalqaro tajriba, sifat, davlat, turizm industriyasi,
barqarorlik, butun umr davomida ta'lim olish, kontseptsiya, "Yevropa modeli".

Annotation: This article analyzes international practices in training and supplying qualified
personnel in the tourism services sector and provides recommendations for solutions in this area.
Additionally, it scientifically substantiates tourism development through the training of high-
quality skilled personnel and the organization of tourism services that meet market demands.
Keywords: tourism, skilled personnel, foreign experience, quality, state, tourism industry,
sustainability, lifelong learning, concept, "European model."

AnHoTranusi: B naHHOH craThe NpEACTaBIIEH aHAIW3 MEXIYHAPOJHOTO OMbITAa MOATOTOBKU U
obecrieueHrs KBaTH(PHUIMPOBAHHBIMU KaJpamMu B cdepe TypUCTHUECKHX YCIyI, a Takxke
MPEJIOKEHbl PEKOMEHIAllMU [0 PEIIEHUI0 CyllecTByoumXx mnpobneMm. Kpome Toro, HaydHO
000OCHOBaHO pa3BUTHE TypH3Ma 3a CUET IMOJIrOTOBKH BBICOKOKBAJIM(HUIIMPOBAHHBIX KaJIpOB H
OpraHMu3aHi TYPUCTUYECKUX YCIYT, COOTBETCTBYIOLINX PHIHOYHBIM TPEOOBAHUIM.

KuoueBsblie cjioBa: TypusM, KBATH(DHUIIMPOBAHHBIE KAApbl, MEXKIYHAPOIHBIA OIBIT, KA4eCTBO,
rocyaapcTBO, MHAYCTpUS TypH3Ma, YCTOMUMBOCTh, OOyu€HHE Ha MPOTSKEHHUH BCEU KU3HH,
KOHIIEMIUS, «EBPOIEHUCKasi MOAEIIb.

KIRISH

Jahon tajribasida iqtisodiyot tarmogqlari va turli sohalar uchun malakali mutaxassislar
tayyorlashning ilmiy-nazariy asoslari, turizm sohasining rivojlanish jarayonlari hamda ushbu
yo‘nalishdagi ta’lim xizmatlari bozorida yetakchilik qiluvchi ta’lim muassasalarining mamlakat
taraqqiyoti va jamiyat farovonligiga qo‘shadigan hissasini samarali boshqarish bilan bog‘liq
muammolar gator xorijiy tadgiqotchilar tomonidan atroflicha o‘rganilgan. Bu o‘rganishlar jarayonida
turizm sohasida sifatli va bozor talablariga javob bera oladigan kadrlarni tayyorlash masalalari, ta’lim

tizimining samaradorligini oshirish, shuningdek, xalgaro tajribalarni o‘rganish asosida innovatsion
yondashuvlarni joriy etish kabi ilmiy yechimlar taklif qilingan.

MAVZUGA OID ADABIYOTLAR TAHLILI

O‘zbekiston Respublikasi Prezidentining 2018-yil 4-iyuldagi “O‘zbekiston Respublikasiga
xorijily fuqarolarning kirishi tartibini optimallashtirishga doir qo‘shimcha chora-tadbirlar
tog risida”gi PQ-3836-son®"® qarori bilan xorijiy fuqarolarning respublikaga kirishi tartibini yanada
takomillashtirish, elektron kirish vizasini rasmiylashtirish va berish bo‘yicha interaktiv xizmatlarni,
shuningdek, bir qator xorijiy mamlakatlar fuqarolari uchun O‘zbekiston Respublikasiga vizasiz qisqa
muddatli kirish va 16 yoshga to‘lmagan xorijiy fugarolarning O‘zbekiston Respublikasiga vizasiz
kirish tartibini joriy qilish yo‘li bilan xorijiy fuqarolarning kirish vizasini olish jarayonlari
soddalashtirildi [1].

Xorijlik olimlardan Ya.D.Lichak kadrlar “Malaka” tushunchasini ham me’yoriy ma’noda,
masalan, “ish yuqori malakani talab qiladi”, ham ma’lum bir shaxsni tavsiflash ma’nosida, masalan,
“bu shaxs yuqori malakali” ishlatilishi xususida tadqiqot olib borgan. Birinchi holda, malaka sifat va
miqdoriy jihatdan xodimga qo‘yiladigan kasbiy faoliyat talablarini anglatadi, bu jarayonda birinchi,
ikkinchi, uchinchi toifadagi xodim nimani bilishi va qila olishi kerakligi ko‘rsatib bergan[2].

Katerina Berezina, Cihan Cobanoglu, Brian L. Miller, Francis A. Kwansa “Mehmonxona
xizmat ko‘rsatish jarayonida eng avvalo axborot xavfsizligiga ahamiyat garatishi lozim. Har bir
mijozga xizmat ko‘rsatish jarayonida, mehmonxona mijozning ayrim shaxsiy, ijtimoiy, madaniy va
igtisodiy ma’lumotlar bazasiga ega bo‘ladi. Bunday ma’lumotlarni saqlash va har qanday sharoitda
oshkor etmaslik, mehmonxona malakali xodimlarining xizmat ko‘rsatish obrusiga ijobiy ta’sir
qilishi” mumkinligi haqida fikr yuritgan [3].

Aleksa S. “Influence of specialized hotels on employees’ perception of abuse in the selective
tourism destination” nomli magqolasida “Ixtisoslashtirilgan mehmonxonalar malakali xodimlarini
qobiliyatiga va ixtisosligiga qarab o‘qitish, ularning ish vaqtlarini to‘g‘ri tagsimlash, ularga noto‘g‘ri
munosabatda bo‘lishni oldini olish, xodimlar o‘rtasidagi bag‘rikenglik darajasini oshirish™ turizm
sohasini rivojlantirishga olib kelishi haqida tadqiqot olib borgan [4].

Mahalliy iqtisodchi olimlardan yuqori malakali kadrlar tayyorlashni boshgarish
samaradorligini oshirish muammolari bilan bog‘liq vazifalarni hal etishda A.O.Ochilov ilmiy-
tadqiqot ishlarini olib borgan. Igtisodchi olim mamlakatimizda yuqori malakali kadrlar tayyorlash
tizimini boshqarishning zamonaviy holati, xususiyatlari, tamoyillari va xorijiy mamlakatlar
tajribasini tahlil qilgan, oliy ta’lim tizimi boshqaruvini modernizatsiyalash va menejment
tamoyillariga muvofiq “butun umrga ta’lim” konsepsiyasidan “butun umr davomida ta’lim”
(“beshikdan gabrgacha ilm izla”) konsepsiyasiga o‘tish zaruratini asoslab bergan va mazkur masala
yuzasidan takliflar ishlab chiqqan va tavsiyalar bergan[5]. Ammo olim tadqiqotlarida turizm sohasida
mavjud yuqori malakali kadrlar tayyorlash muammosiga munosabatini bildirmagan.

O‘zbekistonda turizm sohasini rivojlantirishda davlat siyosati xususida G°‘.H.Qudratov
tadqiqot ishlarini olib borgan. Iqtisodchi olim turizmni rivojlantirish, yoshlar, nogironlar va aholining
kam ta’minlangan qatlamlari turizmi uchun shart-sharoitlar yaratish, turistik industriyani
rivojlantirish uchun investitsiyalar jalb etish siyosati, malakali kadrlar tayyorlash, tadbirkorlik
faoliyati subyektlari uchun turistik xizmatlar bozorida keng imkoniyatlar yaratishning asosiy
yo‘nalishlarini ko‘rsatib bergan[6].

[.S. Tuxliyev o‘zining ilmiy tadqiqot ishlarida turizmning zamonaviy kadrlar tayyorlash
bo‘yicha tashkiliy-huquqiy shakllarini tasniflash magsadga muvofigligini asoslab bergan [7].

Malakali kadrlar tayyorlashda uning ta’lim sifati bilan bog‘liq jihatlari, unga ta’sir etayotgan
omillarni baholash masalalariga M.M.Muxammedov “Ta’lim - taraqqiyot tayanchi” nomli
magqolasida qimmatli ilmiy tavsiya va takliflarini izohlab bergan. Olimning ta’kidlashicha, ta’lim

https://yashil-igtisodiyot-taraqqiyot.uz

8101

EKONOMIKA ECONOMY

IOTISODIYOT



EKONOMIKA ECONOMY

IOTISODIYOT

"""r:‘gg YASHIL IQTISODIYOT VA TARAQQIYOT oktabr, 2024-yil. Ne 10-son

sifatini tubdan yaxshilashning yakkayu-yagona yo‘li — mamlakatda shaffof, sifatli bilimni
rag‘batlantirishga yo‘naltirilgan ta’lim tizimini shakllantirishdan iborat degan yondashuvni bildirgan
[8].

Igtisodchi olima D.X.Aslanovaning tadqiqotlaridan olingan natijalarga muvofiq, jahonda
globallashuv jarayonining chuqurlashuvi va ilmni ko‘p talab qgiluvchi texnologiyalarga asoslangan
ishlab chigarishning ustun rivojlanishi sharoitida har qanday mamlakatning iqtisodiy o‘sishi va aholi
turmush sifati oshishining zaruriy sharti yuqori malakali kadrlarni tayyorlash darajasi bilan
belgilanadi.

Iqtisodchi olim B.Sh.Safarov o‘z tadqiqotida milliy turistik xizmatlar bozorini innovatsion
rivojlantirishning metodologik-uslubiy asoslarini takomillashtirish borasida ilmiy izlanishlar olib
borib, turistik-rekreatsion klaster modelini rivojlantirishning asosiy yo‘nalishlarini asoslash hamda
igtisodiy-tashkiliy mexanizmlarini takomillashtirishda yuqori malakali kadrlarning roli xususidagi
masalalarga e’tibor qaratgan [9].

Yosh iqtisodchi olimlarimizdan N.S.Ibragimov malakali kadr (gid misolida) turizm hududi
raqobatbardoshligining umumiy konseptual andozasi hamda turizm hududlarining iyerarxik
tipologiyasi nazariyasi asosida raqobatbardoshlikning mono, mini, mikro, meta, mezo, makro, mega
ko‘lami va darajasi, shuningdek, 7M konseptual modeli ishlab chiqishda o‘z o‘rniga ega ekanligini
isbotlab bergan [10].

TADQIQOT METODOLOGIYASI

Tadqigotda mehmonxona va joylashtirish vositalari fondi o‘sish dinamikasiga ta’sir qiluvchi
omillar, sohada sifatli xizmat ko‘rsatishning o‘ziga xos xususiyatlari tahlil qilindi. Mavzu doirasida
muammolarni chuqur tahlil qilish, ilmiy asoslangan xulosa va tavsiyalarni ishlab chiqish maqsadida
induksiya va deduksiya, qiyosiy tahlil qilish, xorijiy va O‘zbekistonda olib borilgan ilmiy
tadqiqotlarni o‘rganish va tahlil qilish orqali olingan ma’lumotlar asosida qiyosiy tahlil usulidan
foydalanildi.

TAHLIL VA NATIJALAR

Dunyoda sayyohlik oqimining jadal o‘sishi munosabati bilan turizm xizmatlari sohasida
malakali kadrlar bilan ta’minlashning istigbolli yo‘nalishlaridan biriga aylandi. Bugungi innovatsion
iqtisodiyot sharoitida dunyo mamlakatlarining aksariyati turizm xizmatlari sohasini mamlakatdagi
malakali kadr masalasini hal qiluvchi muhim ahamiyatga ega iqtisodiy vazifalardan biri deb
hisoblaydi.

Bugungi kunda xorij tajribasida turizm sohasida malakali kadrlar bilan tayyorlash va
ta’minlashga qaratilgan davlat siyosatining to‘rtta asosiy modeli mavjud: Shvetsiya, Yevropa,
Amerika va Yapon modellari[11].

Mamlakatda malakali kadr bilan ta’minlashning Amerika modeli aholining eng faol qismini
boyitib, tadbirkorlik faoliyatini rag‘batlantirish tizimiga asoslangan. Aholining kam daromadli
gatlami esa imtiyozlar va nafaqgalar hisobiga maqgbul hayot darajasi bilan ta’minlanadi. Shuningdek,
bu model mehnat bozori va ijtimoiy sohaning nomarkazlashuvi, ish beruvchining ishchi ustidan
yuqori darajadagi nazorati va boshqa sifatlari bilan xarakterlanadi. Ushbu modelning o°ziga xos
xususiyatlari quyidagilar etib belgilangan:

e Xususiy mulkning mutlaq ustunligi,

¢ Bozor subyektlarining maksimal erkinligini qonunchilik bilan himoyalash;

e Makroiqtisodiy siyosat yuritish orqali davlat tomonidan tartibga solish doirasini cheklash.

Biroq, shunga qaramasdan, Amerika Qo‘shma shtatlarida azaldan malakali kadr qo‘nimsizlik
darajasi mavjudligini e’tirof etish zarur. Masalan, so‘nggi 5 yillik davrni olsak, qo‘nimsizlik darajasi
o‘rtacha 5,1% ni tashkil etganining guvohi bo‘lishimiz mumkin[13]. Bunda tarkibiy qo‘nimsizlikning
hissasi katta bo‘lishi mumkin, ya’ni mehnat bozorida ishchilar nafaqat ish joyini, balki kasbini ham

faol ravishda o‘zgartiradi. Masalan, mamlakatda yil davomida ishchilarning tahminan 10 foizi o‘z
kasbini o°zgartiradi[9].

Shunday qilib, malakali kadrning qo‘nimsizligini oldini olishning ushbu modeli aholi turmush
darajasiing o°sishiga xizmat qiladi. Biroq, mamlakatda boylar va kambag‘allar o‘rtasida tabaqalanish
tobora kuchayib, ular daromadlari o‘rtasidagi farq kengayib boradi. Natijada jamiyatda tabagalanish
darajasi oshib boradi.

Yaponiyaning turizm sohasida malakali kadrlar tayyorlash va ta’minlashga garatilgan modeli
esa boshqa modellarga qaraganda tubdan farq giladi. U quyidagi bir gator o‘ziga xos xususiyatlar
bilan tavsiflanadi:

1.Umrbod bandlik tizimi;

Umrbod bandlik tizimi malakali xodimning masalan, turizm sohasida butun umri davomida
bitta korxonada ishlashini va bosqichma-bosqich mansab pog‘onalarida ko‘tarilishini anglatadi. Shu
bilan birga, ma’lumotidan qat’iy nazar, xodim o‘z lavozimini pastki lavozimdan boshlaydi va bir
joyda 2-3 yildan ortiq qolmasligi kafolatlanadi.

2.Mehnatga haq to‘lash;

Yaponiyada turizm sohasida xo‘jalik yurituvchi subyektlar uchun alohida belgilangan maosh
stavkalari va qat’iy tasniflar mavjud emas. Maosh tizimi quyidagi omillarga asoslangan:

e Malakali kadr maoshining ish stajiga bog‘liqligi;

e Malakali kadr maoshining korxona faoliyati natijalariga bog‘ligligi;

e Malakali kadr maoshining turistik xodimning shaxsiy ishdagi natijalariga bog‘liqligi;

e Malakali kadr ishchi kuchining doimiy rag‘batlantirilishi.

Bunda asosiy rag‘batlantirishga yuqori ish haqi, muntazam bonusli to‘lovlar, nafaqa to‘lovlari
va hokazolar kiritilgan. Bundan tashqari korxonaning moliyaviy natijalaridan kelib chiqib, bir yilda
2 marta to‘lanadigan psixologik stimullar mavjud. Bular orasida “kadrni tug‘ilgan kuni bilan
tabriklash” metodi, “turistik xizmat nuqtalarida ochiq suhbatlar” metodi, “taklif kiritish” metodlari
mavjud bo‘lib, ularning magsadi oddiy ishchilar ongida korxonaga mansubik hissini mustahkamlash
va shu asosda ularning mehnat samaradorligini maksimal darajada oshirish hisoblanadi.

Nazarimizda, umuman ushbu model ham mamlakatda turizm sohasida malakali kadrrni ish
bilan ta’minlashga ijobiy xizmat qilsada, biroq turindustriya mehnat bozorida yangi ish o‘rinlarining
muntazam tashkil etilishiga biroz to‘sqinlik qiladi. Chunki, turistik xodimning bir tashkilotda
umrining oxiriga qadar ishlashining kafolatlanishi mantiqan noto‘g‘ri. Tuistik xodimning xohishiga
ko‘ra ishini istalgan vaqt o‘zgartirishi, ma’lum davrda nafagaga chiqishi yoki ma’lum sabablarga
ko‘ra ishdan chetlashtirilishi mumkinligini ham hisobga olish zarur.

Shvetsiya davlatining makroiqtisodiy ko‘rsatkichlari, birinchi navbatda, tanlangan iqtisodiy
rivojlanish modeli bilan tavsiflanadi. Turizm sohasida malakali kadrlar tayyorlash va ta’minlashga
“Skandivaniya” yoki “Shvetsiya” modeli XX asrning 60-yillarida paydo bo‘lib, cheklovchi iqtisodiy
siyosatni amalga oshirish orqali narxlarning barqarorligini ta’minlash va daromadlarni tenglashtirish,
yuqori darajadagi to‘liq ish bilan bandlik va investitsiyalarni qo‘llab-quvvatlashga qaratilgan.
Modelning asosiy maqgsadi aholini uzoq muddatga to‘liq ish bilan ta’minlash va daromadlarini
tenglashtirishdan iborat. Bunda markazlashtirilmagan bozor tizimining faoliyati va davlatning
igtisodiyotga aralashuvini cheklash ta’minlangan.

Bugungi kunda Shvetsiya turistik xodimlarni qayta tayyorlash orqali faol mehnat bozori
siyosatini olib bormoqda. Buning natijasida mamlakatda turindustriya mehnat bozori siyosati
xarajatlarining asosiy qismi soliq va ijtimoiy sug‘urta badallari shaklida davlatga gaytariladi.
Boshgacha qilib aytganda, davlat malakali kadr ishsizlik nafaqasi uchun ko‘p miqdordagi pul
mablag‘larini sarflagandan ko‘ra turindustriya sohasida mavjud vaqtincha ishsizlarni qayta o‘qitib,
ish joyiga qaytarish, xususan, davlat subsidiyalari asosida bo‘sh ish o‘rinlariga joylashtirish siyosatini
ilgari suradi. Shuningdek, shved modeli quyidagi 3 ta asosiy prinsipga asoslanadi:

1. Turindustriya sohasida mehnatga layoqatli aholining to‘liq ish bilan ta’minlanishiga
erishish;

2. Aholiga ijtimoiy kafolatlar berish;

3. Farovonlikka erishish uchun teng imkoniyatlarni ta’minlash;

Turizm sohasida malakali kadrlar tayyorlash va ta’minlashning Shvetsiya tajribasi shuni
ko‘rsatadiki, mustahkam va yaxshi tashkil etilgan mehnat bozori siyosati yuqori mahsuldorlikka ega
va soliq to‘lovchilarning pulidan foydalanishning samarali usuli xisoblanadi. Bizningcha, kuchli
ijtimoiy siyosat va mehnat bozorini davlat tomonidan tartibga solish aynan shved modelida ko‘proq
0°z aksini topgan.

Turizm sohasida malakali kadrlar tayyorlash va ta’minlash borasida Yevropa mamlakatlari
ham o‘ziga hos siyosati bilan ajralib turadi. Masalan, Fransiya va Germaniya davlatlarida turizm
sohasida ishchi va ish beruvchi o‘rtasidagi mehnat munosabatlarini juda qat’iy tartibga soluvchi
mehnat qonunchligi mavjud. Kasaba uyushmalari o‘zlarining pozitsiyalarini himoya qilish uchun
turli xil choralardan foydalangan holda, mehnat bozorida alohida rol o‘ynaydi. Xususan, Germaniya
Federativ Respublikasida kasaba uyushmalari turistik korxonalarni boshqarishda ham bevosita
ishtirok etadi. Ular direktorlar kengashi a’zosi bo‘lishi o‘laroq, muhim qarorlarni qabul qilishda
bevosita ovoz berish huquqiga ham egadirlar. Shuningdek, ushbu mamlakatlarda ijtimoiy sug‘urta
tizimi juda rivojlangan bo‘lib, ishsizlar, nafagaxo‘rlar, nogironlar, boquvchisini yo‘qotganlar va
boshqalar uchun davlat kafolatlarini amalga oshirishga xizmat qiladi. Yevropa mamlakatlarida turizm
sohasida malakali kadrlar tayyorlash va ta’minlash siyosati quyidagi asosiy yo‘nalishdan iborat:

1. Turizm sohasida yangi ish joylarini, kadrlar tayyorlash va qayta tayyorlash markazlarini
yaratishni rag‘batlantirish;

2.Turistik industriyaning iqtisodiy ko‘rsatkichlari past bo‘lgan, shu bilan birga, muhim
ijtimoiy muammolarning yechimini ta’minlaydigan iqtisodiy tarmoqlarni qo‘llab-quvvatlash;

3.Turistik xo‘jalik yurituvchi subyektlarning moliyaviy ahvoli va sanoat mansubligidan
qat’iy nazar teng mehnat uchun teng ish haqiga erishish siyosatini qo‘llab-quvvatlash.

Shuningdek, Yevropa mamlakatlarida turindustriya mehnat bozori sohasidagi muammolarni
hal qilish yo‘llarini belgilaydigan va zamonaviy ish bilan ta’minlash siyosatining asosiy yo‘nalishlari
etib quyidagilar belgilangan:

e Turizm sohasida yoshlarni, ayollarni va pensiya yoshidagi fugarolarni ish bilan ta’minlash
yo‘li bilan iqtisodiy faol aholi sonini qo‘paytirish (bunda aholining ushbu toifalari mehnatidan
foydalanishni tartibga soluvchi qonunchilikni o‘zgartirish, moslashuvchan bandlikni rag‘batlantirish,
Jjinsni ajratishga qarshi kurash va boshqalar);

e Turizm sohasida yoshlarning mehnat bozoriga avvalroq kirib kelishini rag‘batlantirish,
shuningdek, yoshi ulug® odamlarni ish bilan ta’minlash (nafaqa yoshini pasaytirish, erta nafaqaga
chiqishdan bosh tortish, bandlikning moslashuvchan shakllari va boshqalar) orqali faol mehnat hayoti
davomiyligini oshirish;

e [jtimoiy sug‘urta tizimini (ishsizlik sug‘urtasini) o‘zgartirish orqali turindustriya sohasida
mavjud ishsizlarning mehnat bozoriga kirishini rag‘batlantirish;

e Migratsiya siyosati va uning Yevropa Ittifoqi mamlakatlari o‘rtasida erkin harakatlanish
tizimini o‘zgartirish asosida Yevropa Ittifoqi tarkibidagi turizm sohasi bilan bog‘liq ishchi kuchining
harakatchanligini oshirish[15].

Demak, turizm sohasida malakali kadrlar tayyorlash va ta’minlash ushbu Yevropa modeli
asosan ijtimoiy gatlam vakillarining turindustriyada bandligini kafolatlash va bu orqali yuqori bandlik
darajasini ta’minlashga qaratilgan siyosatga asoslanadi.

Bizningcha, turizm sohasida malakali kadrlar tayyorlash va ta’minlash ushbu modellari o‘ziga
x0s xususiyatlarga ega bo‘lib, 0‘z hududi uchun mukammal va mos ishlab chiqilgan. Biroq, bular
ichida Yevropa modelini O‘zbekiston sharoitida iqtisodiyotning barcha tarmoqlari uchun birdek ta’sir
ko‘rsatuvchi va natijadorligi eng yuqori bo‘lgan model sifatida qarash mumkin. Sababi, O‘zbekiston
Respublikasining Prezidenti Sh.M.Mirziyoyevning olib borayotgan turizm sohasini rivojlantirish
siyosati ham aynan shu modelning mazmuniga mos keladi. Ya’ni bugungi kunda turizmni
rivojlantirish borasidagi davlat siyosati yangi ish o‘rinlari yaratadigan barcha turizm xo‘jalik

yurituvchi subyektlarni, o‘z-o‘zini band qilgan fuqarolarni rag‘batlantirishga, korxonalarni
modernizatsiya qilish paytida bandlikning mavjud darajasini saqlab qolishga va yosh malakali
kadrlarni ish bilan ta’minlayotgan korxonalarga imtiyozlar berib, qo‘llab-quvvatlashga garatilgan.

Tadqiqotlar davomida Yevropa Ittifoqi mamlakatlaridan biri Germaniya Federativ
Respublikasida (GFR) turizm sohasida malakali kadrlar tayyorlash va ta’minlash holatini, turizm
xizmatlari sohasining aholi bandligini ta’minlashdagi va ishsizlikni oldini olishdagi rolini hamda
“Yevropa modeli”ning turizm xizmatlari sohasidagi bandlikka ta’sirini o‘rgandik.

Germaniya Federativ Respublikasida turizm xizmatlari sohasi iqtisodiyotining eng muhim
tarmogqlaridan biri sifatida qaraladi. Germaniya federal Statistik idorasining rasmiy ma’lumotlariga
ko‘ra, 2023-yilda mamlakatning yalpi ichki mahsulotining hajmi 3570,6 mlrd. yevroni tashkil kilgan
bo‘lsa, bu ko‘rsatkich 2019-yildagiga qaraganda 3,4%ga oshganini ko‘rsatmoqda[12] .

Sanoat
Qurilish  23%
6%0

ishlo .
So‘jaligi Xizmat
1% ko‘rsatish
70%

1-rasm. 2023-yilda GFRsi yalpi ichki mahsulotining tarmoglar bo‘yicha ulushi®”

I-rasmda ma’lumotlari GFRning yalpi ichki mahsulot tarkibida eng katta ulush xizmatlar
sohasiga to‘g‘ri kelishini (70%), bunda turizm xizmatlari sohasining ulushi qariyb 25% ekanligini
ko‘rsatmoqda[12].

Shuningdek, GFRda turizm xizmatlari sohasi yuqori bandlik darajasi ta’minlanayotgan
tarmogqlardan biri sifatida e’tirof etiladi. Germaniya Federal statistik idorasining ma’lumotlariga
ko‘ra, birgina 2023-yilda mehmonxonalar, turoperatorlar, sayyohlik agentliklari va ovqatlanish
korxonalrida jami 3,1 million kishi ishlagan bo‘lsa, bu ko‘rsatkich mamlakat aholisining 9,0%ini
tashkil qiladi. Agar multiplikativ ta’sirini hisobga olsak, ushbu ko‘rsatkich 12%ni tashkil qilishi
ma’lum bo‘ladi.

Tadqiqotlar Germaniyada turizm sohasining bandlik ko‘rsatkichi so‘ngi 5 yillik davrda ijobiy
tendensiyalarga ega bo‘lganligi bilan bir gatorda, hali 0z yechimini topmagan bir gancha muammolar
mavjudligini ko‘rsatdi. Shunday muammolardan biri bu — kadrlar almashinuvidir. Ya’ni turizm
sohasida band bo‘lganlarning 50 foizidan ortig‘i 2 yildan so‘ng o°z faoliyat sohasini o‘zgartirmoqda.
Kadrlar almashinuvini belgilovchi omillar qatoriga quyidagilarni kiritish mumkin:

e Xizmat ko‘rsatish sohasida, xususan turizm xizmatlari sohasida, bandlikning nufuzi
nisbatan pastligi;

e [jtimoly sohaning yuqori sur’atlarda rivojlanishi uchun imkoniyatlarning kamligi yoki
cheklanganligi;

¢ Bozorda kam sonli ishchilarga ega bo‘lgan korxonalarning ustunligi tufayli yuqori maosh
oladigan menejer lavozimlari sonining cheklanganligi;

e Turistik ogimlarning mavsumiyligi bilan bog‘lik bo‘lgan turistik bandlikning mavsumiy
o‘zgarishlari;

e Turizmda band bo‘lganlarning geografik harakatchanligiga bo‘lgan ehtiyoj (ishga
joylashish mavsumiyligi, chet tillarini puxta egallash zarurati, xorijiy madaniyatlarni o‘rganish
zarurati va boshgalar bilan belgilanadi).

379 Muallif tomonidan tuzildi.

Tadgiqotlar bugungi kunda Germaniyada eng ko‘p ish o‘rinlari turizm sohasi bilan bevosita
bog‘liq umumiy ovqatlanish sohasi tomonidan taklif etilganligini ko‘rsatdi. Bunda mamlakatning
umumiy ovqatlanish korxonalarini 3 ta asosiy guruhga bo‘lish mumkin:

e Asosan gostronomik turizmdan olinadigan daromadga yo‘naltirilgan umumiy ovkatlanish
korxonalari;

¢ Asosan ichimliklardan olinadigan daromadlarga yo‘naltirilgan korxonalar;

e Asosan ozig-ovqat mahsulotlaridan  olinadigan  daromadlarga  yo‘naltirilgan
korxonalar[18];

Ma’lumot uchun 2023-yilda gostronomiyadan olinadigan daromadga yo‘naltirilgan umumiy
ovqatlanish korxonalarida 663 ming kishi, ichimliklardan olinadigan daromadlarga yo‘naltirilgan
korxonalar 107 ming kishi, ozig-ovqat mahsulotlaridan olinadigan daromadlarga yo‘naltirilgan
korxonalarida esa 700 ming kishi band bo‘lganini ta’kidlamoqchimiz.

Germaniya Iqtisodiyot va texnologiyalar Vazirligining tahliliy ma’lumotlariga ko‘ra,
Germaniyada malakali kadrlarga bo‘lgan mehmonxonalar bozorining ko*‘rsatkichlari o°sib bormoqda.
Shuningdek, Yevropada xizmat safarlari soni ortib borayotganligi sababli bozorning kelajakdagi
o‘sish darajasi prognoz qilinmoqda. Ammo iqtisodiy beqarorlik tufayli Yevropaning barcha
mamlakatlarida ham birdek o‘sish sur’atlari kuzatilmaydi. Biroq, hozirda Yevropa ittifoqining
iqtisodiyoti eng kuchli bo‘lgan mamlakatlarda mehmonxona sektori eng faol rivojlanib bormoqda.
Shubhasiz, bunday mamlakatlardan biri Germaniya hisoblanadi.

60%
50% 48%
40% -
30% -
20% - 14%
0,
10% - 8% so
0% -
* Asosan * Asosan ichimliklardan  * Asosan oziq-ovqgat * Boshqa korxonalar
gostronomiyadan  olinadigan daromadlarga mahsulotlaridan

olinadigan daromadga yo‘naltirilgan korxonalarolinadigan daromadlarga

yo‘naltirilgan umumiy yo‘naltirilgan korxonalar

ovkatlanish korxonalari

2-rasm. 2023-yilda GFRda mehmonxona va restoran ishi sohasidagi bandlik darajasi[19]

2-diagramma ma’lumotlariga ko‘ra, 2023-yilda mehmonxona va restoran ishi sohasidagi
bandlik darajasi gastronomik umumiy ovqatlanish korxonalarida 47%ni, ichimlik savdosi bilan
shug‘ullanadigan korxonalarda 8%ni, ozig-ovqat mahsulotlari savdosi bilan shug‘ullanadigan
korxonalarda 14%ni va boshqa korxonalarda 4%ni tashkil qilgan. Mehmonxona va restoran ishi
sohasidagi bunday ijobiy ko‘rsatkichning ta’minlanishi ulardagi kadrlarning malakasi va faoliyat
samaradorligi ko‘rsatkichlariga hamda salohiyatiga bog‘liq.

Shu boisdan, tadqiqotlar davomida Germaniyadning turizm sohasida bandlik darajasini tahlil
qilish barobarida mamlakatda kadrlar tayyorlash tizimini ham o‘rganishga harakat qildik. Germaniya
Savdo-sanoat palatasining 2023-yildagi turizm sohasidagi kasb-ta’limi ma’lumotlarini

o‘rganganimizda, mamlakatda ozig-ovqat texnologiyalarini o‘rganish va restoran biznesini tashkil
etish segmentida 57 mingdan ortiq, mexmonxona biznesi bo‘yicha 40 mingga yaqin kishi o‘qitilgan.

B Oshpazar

B Restoran menedjerlari
(boshgaruvchilari)

B Restoran savdo menedjeri

3-rasm. 2022-yilda GFRda restoran biznesi sohasidagi kasb-hunarga o‘qitish tizimining
tarkibi, ming Kishi[20]

3-rasm ma’lumotlariga ko‘ra, 2022-yilda kasb-hunarga o‘qitilganlar orasida oshpazlar qariyb
65% ni (37 ming), restoran menedjerlari qariyb 23% ni (13,1 ming) va restoran savdo menedjerlari
esa kariyb 12% ni (6,9 ming) tashkil gilgan.

Yuqoridagi fikr-mulohazalar va tahlillardan kelib chiqib, quyidagilarni xulosa qilishimiz
mumkin:

e Turizm Germaniyada mamlakatni ijtimoiy iqtisodiy rivojlantirishning eng istigbolli
sohalaridan biridir. Uning rivojlanish taraqqiyotida obyektiv va subyektiv muammolar mavjudligiga
qaramasdan, ushbu sohada band bo‘lganlar soni yil sayin ortib bormoqda.

e Germaniyada turizm sohasidagi bandlik tarkibi turizmda kasb-hunar ta’limi tuzilmasiga
mos keladi. Shuning uchun mehnat bozoriga yangi kirib kelayotgan mehnat resurslarining bandligini
ta’minlash masalasi o‘ta dolzarb muammoga aylanmaydi.

Mamlakatda turizm xizmatlari sohasidagi mutaxassislarni tayyorlash va qayta tayyorlash
mehanizmi yaxshi yo‘lga qo‘yilgan. Mamlakatda Oliy ta’lim muassasalariga kabullarni xo‘jalik
yurituvchi subyektlarning real ehtiyojiga qarab belgilanadi. Natijada ushbu mutaxassisning ta’lim
dargohini bitirishi va so‘ngra ish bilan ta’minlanishi aynan o‘sha xo‘jalik yurituvchi subyektning
zimmasiga yuklatiladi. Bu esa 0°‘z navbatida mamlakatda ishsizlik muammosining oldi olinishiga
xizmat qiladi.

Turizm ustun rivojlangan mamlakatlarning ilg‘or tajribasi shundan dalolat beradiki, bugungi
kunda mamlakat aholisini ish bilan ta’minlashning eng samarali yo‘nalishlaridan biri — bu turizmdir.
Uning jadal rivojlanishi yangi ish o‘rinlarini yaratishda eng muhim omillardan biri sanaladi. Shu
boisdan, O‘zbekiston hukumati ham turizm xizmatlari sohasini bandlik masalalarini hal qilish va
ishsizlikni oldini olishda muhim potensialga ega bo‘lgan iqtisodiy soha sifatida tan olishi zarur.
Ushbu vazifalarni amalga oshirishdan ijobiy natijaga erishish uchun mamlakatdagi turistik
korxonalarning kadrlarga bo‘lgan hozirgi va kelajakdagi ehtiyojlarini aniglash va bunda ularning
miqdor va sifat ko‘rsatkichlarini inobatga olish muhim hisoblanadi.

XULOSA VA TAKLIFLAR

Bizningcha, O‘zbekiston sharoitida turizm xizmatlari sohasida malakali kadrlarni tayyorlash
va ta’minlash hamda, band bo‘lgan aholi sonini oshirishda “Yevropa modeli”’ni andoza sifatida olish
magsadga muvofiq bo‘ladi. Sababi, ushbu model bugungi kunda O‘zbekistonda olib borilayotgan
turizmni rivojlantirish borasidagi davlat siyosatiga ham, mamlakatni ijtimoiy iqtisodiy rivojlantirish
strategiyasiga ham juda mos keladi. Shu boisdan, ushbu modelning o‘ziga xos xususiyatlaridan kelib
chiqib, O‘zbekistonda turizm sohasini malakali kadrlar bilan ta’minlash samaradorligini yangi

bosqichga olib chigishda turizmni rolini oshirish uchun quyidagi yo‘nalishlarga ustuvor yo‘nalish
sifatida qarashni tavsiya etamiz:

1. Turindustriya mehnat bozoridagi mehnatga layoqatli ishsiz yoki ishsizlik xavfi ostida
bo‘lgan shaxslarni turizm yo‘lishi doirasidakasb-hunarga o‘qitish va qayta tayyorlash;

2. Mamlakat turizm mehnat bozoriga yangi kirib kelgan malakali kadrlar larni tezkorlik bilan
bandligini ta’minlashga erishish mexanizmlarini ishlab chiqish;

3. Yoshlarni, ayollarni va pensiya yoshidagi fugarolarni turizm sohasida masalan qishloq
turizmi yo‘nalishi xususida ish bilan ta’minlash yo‘li bilan iqtisodiy faol aholi sonini ko‘paytirish;

4. Yoshlarning turizm mehnat bozoriga avvalroq kirib kelishini rag*batlantirish, shuningdek,
yoshi ulug® odamlarni ish bilan ta’minlash (nafaga yoshini pasaytirish, erta nafagaga chiqgishdan bosh
tortish, bandlikning moslashuvchan shakllari va boshqalar) orqali faol mehnat hayoti davomiyligini
oshirish;

5. Mamlakatda aholi bandligini ta’minlashning samarali yo‘llaridan biri sifatida turistik
xizmatlar sohasiga asosiy e’tiborni garatish;

6. Turizm xizmatlari sohasidagi kadrlar qo‘nimsizligini bartaraf etish yo‘llarini izlab topish,
bunda sohadagi mavsumiylik masalasini hal qilish;

7. Aholi va ishchi kuchining turizm bilan bog‘liq geografik harakatchanligini ta’minlash;

8. Aholiga respublika turistik hududlaridagi real bo‘sh ish o‘rinlari to‘g‘risida onlayn axborot
xizmatlarini takomillashtirish;

9. Davlat-xususiy sherikchiligini rivojlantirish, turizm xizmatlarini ko‘rsatuvchi barcha
turdagi xo‘jalik yurituvchi subyektlarga imtiyozli davlat kreditlari va subsidiyalarini berish orqali
turizm sohasining rivojlanishini rag‘batlantirish.

Shunday qilib, turizm sohasining faoliyat turlari va kadrlar malakasi darajasi bo‘yicha bandlik
ko‘rsatkichlarini tahlil qilish bilan birga, o‘quv jarayonining mazmuni va texnologiyasiga ayrim
o‘zgartirish kiritish zudlik bilan hal qilinishi lozim bo‘lgan muammolardan hisoblanadi. Bunda eng
avvalo, mamlakatda turizm sohasida malakali kadrlar tayyorlashning hozirgi holatini o‘rganib tahlil
qilish magsadga muvofiqdir.

